ҰБТ-ге  сапалы  дайындық   жасауда    пән   мұғалімдерінің біліктілігі мен  жұмысты тиімді ұйымдастыру  жолдары

Қазақстан Республикасының 2020 жылға дейiнгi бiлiм беруді дамыту тұжырымдамасының жобасында “Жоғары бiлiмдi дамытудың негiзгi үрдiсi мамандар даярлау сапасын арттыру, қарқынды ғылыми - зерттеу қызметімен ықпалдастырылған инновациялық бiлiмдi дамыту, жоғары оқу орындары зерттеулерiнiң әлеуметтiк сала мен экономиканың қажеттiлiктерiмен тығыз байланысты бiлiм беру және технологияларды жетiлдiру болып табылады” деп атап көрсетiлгендей, қазiргi бiлiм беру саласындағы басты мәселе: әлеуметтiк - педагогикалық ұйымдастыру тұрғысынан бiлiм мазмұнына жаңалық енгізудiң тиiмдi жаңа әдiстерiн iздестiру мен оларды жүзеге асыра алатын болашақ мамандарды даярлау болып отыр.
Мектептiң дамуы сапалы бiлiмдi, толерантты және ұлтаралық проблемаларды шешуге дайын жеке  тұлға дайындау болады деп күтiледi. Ал саналы бiлiм беру тiкелей оқыту сапасын арттыруға байланысты болғандықтан, мұғалiмнiң кәсiби деңгейiн, бiлiктiлiгiн арттыру басты назарда. Өйткенi, бiлiмдi ұрпақ – бiлiмдi ұстаздардан, бiлiктi маманнан. Бүгінде мектеп партасында отырған жасөспірім — ертеңгі ел азаматы. Сол жастардың білімін саралап, келешекке жолдама беретін тетік — ҰБТ.  ҰБТ - ның мақсаты – мектептi бiтiрушi түлектердiң негiзгi бес пәннен бағдарламаны қаншалықты меңгергендiгiн анықтау.
Бағдарлама - мемлекеттiк құжат. Оны толық меңгеру оқушының, меңгерту – мұғалiмнiң  ең басты мiндетi. Мектеп сол арқылы баланы ертеңгi өмiрге даярлайды, оқушының болашақта белгiлi бiр мамандық иесi болуына жағдай жасайды.
ҰБТ қорытындысының нәтижелі болуына педагогикалық  жұмыстың  сапасын арттыру --
-өздігінен  білім алуға және алған білімдерін  тиімді пайдалануға дағдыландыру.
Білім сапасына әсер ететін негізгі параметрлер
·  Мұғалімдердің сапалық құрамы;
· Білім беру мазмұны,  оны  меңгерудің  технологиясын,  әдіс-тәсілдерін меңгерту;
· Мұғалімдердің оқыту әдісін  меңгеру механизмінің қалыптасу деңгейін жоғарылату
· Білім беру жүйесінде мұғалімдерге педагогикалық-психологиялық жағынан қолдаулар көрсету;
· Қолайлы, маңызды жүктемелер беру
· Мұғалімдердің  әлеуметтік жағдайын білу
· Оқу – тәрбие ортасы, қарым-қатынас деңгейі, психологиялық орта, ұйымда қолайлы жағдай туылуына көмектесу
· Педагогикалық мониторингтің жан-жақтылығын және тиімділігін арттыру
ҰБТ білімді тексерудің бір түрі. Түлектер жақсы көрсеткіштерге жету үшін, мұғалімдерге қойылатын ең басты міндет, оларды психологиялық жағынан дайындау: қиын сұрақтарға тосылмай, біріншіден жеңіл сұрақтарға жауап беріп, кейін сол қиын сұрақтарға көшу керектігін  үйрету.
ҰБТ - ге дайындауға әдістемелік ұсыныстар
ҰБТ - ге қатысушылардың дайындығы үшін, мектепте кешенді- дайындық бағдарламасын құру керек. Ол үшін мынадай  дайындау түрлерін ұсынамын:
1. Психологиялық
2. Ұймдастырушылық
3. Технологиялық
4. Ақпараттық
Психологиялық дайындауда - оқушылар, ата - аналар және мұғалімдер көп уақытты талап етеді, сондықтан  10 сыныптан бастап жұмыс жасау керек. 11 сынып мұғалімдерімен және сынып жетекшілерімен семинар өткізу ( яғни ҰБТ - ті ұйымдастыру және өткізу ережелерімен таныстыру)
Ұйымдастырушылық дайындауда - ҰБТ - ке байланысты бұрыш ұйымдастыру( ереже, бұйрық, нұсқау және өткен тестің қорытындысы)
Мамандық таңдауға дайындау, ЖО орындарымен, колледждермен байланысты нығайту.
Технологиялық дайындауда - оқушылардың тестпен жұмыс жасау жүйесін дайындау.
- тест жасау теориясын меңгерту
- күнделікті және бақылау сабақтарында тесттерді үнемі қолдану
- оқушылардың тесттен алған бағалары тек алға талпындыратын бағалар болу керек, олардың тестке деген теріс  көзқарастарын қалыптастырмау.
Ақпараттық дайындауда - мұғалімдерді үнемі ғылыми - әдістемелік және тест орталығының құжаттарымен, ақпараттық басылымдарымен таныстыру.
«Су жиегінде тұрып, жүзуге үйретуге болмайды», дегенді ескере отырып, мұғалімдер тест технологиясын оқу жүйесіне енгізулері керек.
Тақырыптық тест жинақтарын қолдана отырып, оқушылардың материалды меңгеру деңгейлерін бағалау және олардың тест тапсырмаларын орындауға дағдыландыру. осындай тестік жаттықтыру жұмыстары ҰБТ - ті тапсыру кезінде оқушыларға балын жоғарлатуға көмектеседі. Тест тапсырмаларының құрлысын білетін оқушы уақытын ережемен танысуға бөлмейді. Осындай жаттықтыру кезінде, олардың психо - техникалық дағдылары, өзіндік қадағалаулары және өзіндік бақылаулары қалыптасады.
Дегенмен де жұмыстың негізгі бөлімін дәл емтихан алдында емес, өтілген тақырыптар бойынша, жеке бөлімдерін қарастыра отырып сынақты алдын - ала өткізу, бірақ ҰБТ - тапсыру кезіндегідей оқушылардың бойында қобалжу болмайтындай  деңгейде  өткізу керек.
Оқу процесінде оқушылардың алған психотехникалық дағдылары, тек ҰБТ - ке дайындығын жоғарлатып қоймайды, сонымен бірге емтихан тапсыру барысында, олар өздерін жетістіктерін көрсете алады, ойлау дағдыларын дамытады, шешуші сәттерде өзінің эмоциясын бір қалыпта ұстауға үйретеді.
Үш кезең бойынша өткізілетін жұмыстар оқушыларды үш топқа бөлінетінін анықтайды: 1-топ үнемі 20 ұпайдан жоғары алатын оқушылар , 2-топ 15 ұпайдан 20 ұпайға дейін алатын оқушылар, 3-топ 15 ұпайдан төмен алатындар.
Алдын-ала  әр пән мұғалімі  бақылау тест –«Кіріспе тест» өткізеді. Сыныпқа жеке папка дайындайды. Оның ішінде: ҰБТ нәтижелерінің жеке парағы, қателерді талдау парағы , сонымен қатар әр оқушының жеке ереже дәптері  т.б болу керек.
Бірінші, әр оқушы мониторинг парағын алғаннан соң, өзіне мақсат қояды.Тест нәтижелері белгілегеннен соң қатемен жұмыс жасалады.Қатемен жұмыс парағы бойынша түрлі жұмыс жасауға болады
Мысалы:
-грамматикалық ережелерді аудару,жаттау;
-ережелерін еске түсіріп жазу;
-мысалдар келтіру;
-бірін-бірі тексеру;
-өзін тексеру.
Мектепішілік байқау – тестілеу нәтижелерінің мониторингі өткізіледі. Оқушылардың ұпайлары салыстырылып отырады.
Сондай- ақ  11-сынып оқушыларын ҰБТ-ға дайындау бойынша  пән мұғалімдерінің   жүргізетін жұмыс түрлері:
1. 11-сынып бағдарламасы бойынша әр тарауды қамтыған 25 сұрақтан тест құрастырылады
2. Әр тарауды оқып бітіргеннен кейін тест өткізіледі. Тест тапсырмалары әр пән бойынша Мемлекеттік білім беру стандартына сай құрылады.
3.Білімде қалып қоюшылық анықталған тақырыптар бойынша қосымша сабақтар өткізіледі.
Келесі кезеңде жекелеген сұрақтарды қалай тез орындауға болатынын талдап түсіндіру:
-сұрақты асықпай, түсіне оқу
-сұраққа қатысты грамматикалық материал екенін түсіндіру.
Мысалы: «Салалас құрмалас сөйлемді табыңыз» деген тапсырма берілсе , дұрыс жауапты қалай тез табуға болады?
1-қадам: жалғаулық шылауы бар сөйлемді іздеу;
2-қадам: жалғаулық шылауы бар сөйлем жоқ болса , бірінші жай сөйлемгің баяндауышына қараймыз, ол тиянақты формада тұруы керек.
«Сабақтас құрмалас сөйлемді табыңыз » деген тапсырма берілсе, дұрыс жауапты қалай тез табуға болады?
1-қадам: жай сөйлемдерді алып тастаймыз;
2-қадам: баяндауышы тиянақты сөйлемдерді алып тастаймыз, себебеі бағыныңқы сөйлемнің баяндауышы тиянақсыз формада тұрады.
Тест оқушылардың білімін салыстыруға , білім беру жүйесінде оқушылармен бірге жеке жұмыс жүргізуге мүмкіндік туғызады. Бағдарламалық материалдан тыс ауық-ауық өткізіліп отыратын осындай жұмыстар оқушылардың қазақ тілі бойынша сауаттылығын арттыруға біршама септігін тигізеді.
Бүгінгі күнге дейін бізде білімнің 70 %-ын мұғалім беріп,30 %-ын ғана оқушы өзі ізденіп  келді. Қазір  оқуға талап түбегейлі өзгерді.Балаға білімді дайындап,айтып беру қазір мүмкін емес,оған өзі жан-жақты ізденіп,білім алатын оқу-тәсілдерін,кітаппен тиімді жұмыс істеуді,интернеттен ақпарат алып,саралай білуді,ақпараттық технологияларды кеңінен пайдалануды үйретуіміз қажет.Оқуға бұрын тек екі тұлға-оқушы мен мұғалім ғана қатысатын болса,қазір оған үшінші «тұлға»  қосылды-ақпараттық технологиялар немесе компьютер.Соның ішінде білімді алушы біреу-ақ-Оқушы.Оқудың тиімділігі тікелей оның ішкі және сыртқы дайындығына тәуелді.Бұл-мұғалімге де сын.
Осы тұрғыдан  оқушыға  білім беру «не үшін оқытамыз?» деген сауалға жауап алудан басталады. Содан кейін барып «оқушыны оқуға қалай үйретеміз?» деген мәселені шешуге байланысты болады. Егер бұрын мұғалімнің басты мақсаты оқушыға жүйеленіп, өңделген дайын материалды, ақпаратты жеткізу болса, қазіргі уақытта мұғалімнің де, оқушының да рөлі өзгерді. Бүгінгі мақсат оқушыға дайын ақпарат беру ғана емес, оқушылардың өздігінен оқып-үйренуі, өздігінен ізденуі, өзіне қажетті білімді табуы және ұтымды пайдалануы. Білім беру саласындағы  енгізілген реформалардың бірі- пән мұғалімдерін деңгейлері бойынша курстан өткізу. Яғни қоғамға  жаңашыл ұстаздар керек.Дәстүрлі оқыту мен жаңа форматта оқытудың сапалық өзгерісін өмірдің өзі дәлелдеп отыр. Қазіргі оқушы көзқарасы мен танымдық қабілеттерінен  дәстүрлі білім беретін ұстаздан емес, жаңа үлгідегі мамандардан білім алуды қолдайтындығын көруге болады.Оның нақты мысалы ретінде мектебімізде 11 сыныпқа негізгі пәндер бойынша  сабақ беретін пән мұғалімдері арасынан  деңгейлік курстан өткен мұғалімдердің нәтижесін атар едім.Оқушылардың  жаңа форматта өткізілген сабақты қабылдау нәтижесінде білім сапасында оң өзгеріс болады.Төмендегі  ақпан айы бойынша орта балл көрсеткіші осы айтылған ойдың нақты мысалы.

Пәндер бойынша  тестке дайындау кезінде баланың білімін ұштауда оқулықпен дайындық жасаудың маңызы зор.Оқушы  пәнді  жүйелі оқып-білгенде ғана үлкен сынақта ішкі дайындық-өз күшіне,біліміне сенімділікпен,өзін-өзі жоғалтпай,ішкі сабырлылық пен сергектік танытады.Мектеп  тәжірибесінде ҰБТ-ға жаттанды сұрақ-жауаптардан құралған кітапшалар арқылы дайындық жасау үлкен жетістікке жету  жолы еместігі  көрінді ,өйткені оқушылардың үлкен бір кемшілігі-өздігінен оқулықтар оқуға дағдыланбаған.
Мұғалім, оқушылардың сабақта және сабақтан тыс алған білімдерін пайдалана отырып, оларға осы мәселелер бойынша алғашқы жүйелі білім және түсініктер алуға көмектесуі тиіс. Сондықтан қазіргі сабақта оқушыларға материалды не ақпаратты дайын күйінде ұсынбай, оқушыны өз бетімен жұмыс істеуге үйрету, өзіне қажетті білімді іздестіруге, табуға, өз өмір тәжірибесінде пайдалануға көңіл аударғанымыз жөн. Жаңа форматта сабақ өткізген жағдайда  оқушылар өздігінен «қалай оқу керектігіне үйренеді». 
Ұлттық бірыңғай тестілеу – оқушы білімін нақты бағалау негізі. 
ҰБТ дегеніміз – мемлекеттің, қоғамның және тұлғаның қажеттілігіне сәйкес келетін бүгінгі білім сапасын көтеру және басты бағыт болып табылады.         Ұлттық бірыңғай тестілеу- жалпы орта білім беру ұйымдарында оқушылардың қорытынды аттестаттауының бір түрі.Аттестаттауды жақсы тапсыру үшін оған сапалы дайындық қажет. Оқушы білімді меңгеріп қана қоймай, оны іс-жүзінде қолдана алуы керек. Осы себептен ҰБТ-ға оқушыларды дайындауда тиімді әдістер мен тәсілдерді үнемі іріктеп отыру қажет
ҰБТ-ға санаулы-ақ ай қалды. 
Әйтсе де, керекті материалдарды игеріп, бос уақытты дұрыс пайдаланатын кез келді. Үш түсті   пайдалану ережесі бойынша бұған қол жеткізуге болады.
Не істеу керек:
 Үш түрлі қаламсап алу: көк, жасыл және қызыл!
Көк сиялы қаламмен өзі  жауабын білетін сұрақтардың тұсына белгі қою
Ал қиналып болса да жауап беретін, жауабына сенімсіз қарайтын сұрақтар тұсын жасыл сиялы қаламмен белгілеу.
Өзі мүлде білмейтін сұрақтар тұсына қызыл сиялы қаламды қолдану.
Әртүрлі түстегі жауаптар арқылы,  оқушы өз деңгейін  көреді. Әрі осал тұстарын анықтап алады.
Осылардан соң қайталауға көшуге болады. Қызыл сиямен белгіленген сұрақтарды үсті-үстіне қайталап, осы орайлас тақырыптарды жан-жақты қарастырады. Әрі қарай  өзің білетін тақырыптарға көз қырын  салса да жеткілікті.
Қауіп тудыратын күмәнді сұрақтарды әр күнгі жоспарға  белгілеп қойып, тиянақты және тыңғылықты жұмыс атқарады.
Соңында оқу жоспарын бір қарап шықса,  қызылды-жасылды түстегі сұрақтарға деген жауапкершілік арқылы жүйелі білімі көрінеді. Бұл оқушының  болашақтағы ұмытып қалмауы  үшін жасалған қадам.
Осы орайда  мұғалімнің қызметі:
· проблема, ситуация тудыру арқылы оқушыға ой салу;
· мақсатқа жету жолдарын көрсетеді, ұйымдастырады;
· көмек нұсқау,т.б. дидактикалық материалдармен  қамтамасыз ету;
· топ жетекшілері, консультант оқушылар арқылы көмек ұйымдастырылады;
· жеке оқушылар ойын жинақтап түйін түю әрекетін жасайды;
· қойылған проблеманың өзі үшін құндылығының неде екендігіне көзін жеткізу;
Кейінен ҰБТ-да кез-келген тақырып бойынша берілген сұраққа еш қиындықсыз нақты жауап береді.Міне әр мұғалім ҰБТ-ға дайындықты осындай жүйемен ұйымдастырса оқушы алған білімін өмірде пайдалануға дағдыланады,ойлау белсенділігі,тапқырлығы артады,оқушының дербестігі,өз-өзіне сенімі қалыптасады және тест қорытындысы жоғары көрсеткіш көрсетеді.
Тапсырмалар жүйелі түрде біртіндеп қиындап барып, қайта жеңілдеп отыруы, яғни ырғақты оқу баланың жалпы қуатын арттырумен қатар оның жүйке жүйесін бекітеді, ой жұмысына шыдамдылыққа жаттықтырады.  Оқытудың сан алуан әдістері мен тәсілдерін шебер ұштастыру оқушылардың оқу материалын жақсы меңгеруіне, ой-өрісін кеңейтуге және есте сақтау қабілеттерін дамытуға мүмкіндік береді.Мұғалім алған білімдерін қорытындылап,
бекіту,жинақтау кезінде тақырыптық тест тапсырмаларын алу жұмыстарын  жүргізу оқытудағы тиімді әдіс.
Оқушының қызметі:
· өз мақсатын айқындай отырып, проблеманы шешуге әрекеттенеді;
· қойылған проблемаға өзіндік көзқарасын қалыптастырады;
· білімді терең, жете меңгеру үшін өзінің барлық іскерлігін пайдаланады;
· өзгені тыңдай отырып, өз білімін толықтырады;
· өз жауаптарының жоспар тезисін жасай,отырып,өз ойын мәнді жеткізуге тырысады;
Сабақтарда түрлі тестер қолданылады.
Тесттің түрлері:
1. Таңдау тесті. Белгілі тақырып бойынша бір сұрақ беріліп, бірнеше жауабы көрсетіледі. Соның ішінен тек бір дұрыс жауапты таңдау.
2. Балама жауапты (альтернативті тест) – мұнда белгілі бір тақырыптан жеке-жеке сұрақтар беріледі. Ерекшелігі – сұрақтардың жанына оқушы «иә» , «жоқ», «дұрыс», «дұрыс емес» деген сөздер жазуы керек.
3. Толықтыру тесті. Мұнда оқушы сөйлемде қалдырып кеткен сөзді толықтырып жазу керек.
4. Сәйкестендіру тесті. Мұнда екі бағанада орналасқан фактілерді, мысалдарды сәйкестендіру керек.
«Тест жауаптарына талдау жасай білу керек»
Оқушыларды ҰБТ-ға дайындау барысында ҚР Білім және ғылым министрлігі ұсынып бекіткен, сыныптарға арналған оқулықтарды міндетті түрде негізге ала отырып, әр пәннен тақырыптар бойынша құрастырылған жинақтар, түрлі нұсқадағы тест тапсырмаларды, деңгейлік логикалық сұрақ, жаттығуларды оқушыларға бере отырып, сол тапсырмалардың дұрыс жауабын, шешімін табуда бағыт-бағдар, теориялық -практикалық білім бере отырып, оқушылардың бойында өздігінен жұмыс жасау қабілеттерін іздену, анализдеу, талдау, дұрыс шешім қабылдау сияқты қасиеттерін арттыру мақсатында тақырыптар  бойынша белгіленген жоспармен жұмыс жасауды жөн . 
Яғни тест дайындау,оған дайындалу және тапсыру мәселелерінде біраз тәжірибе жинақтап қалдық.Жалпы тест атаулының мәнісіне тереңірек үңіліп,оның қасиет-ерекшеліктерін парақтап,пайымдауға уақыттық өзі мүмкіндік бергендей.Тест деген аз уақытқа сығымдалған көп білім.Тест тапсырмалары,оның қысқа уақытта өтуіне сай,жинақы да нақты болады.Яғни,тест тапсырмаларының өзіндік стилі немесе форматы бар. 
Тақырыптық тест жинақтарын қолдана отырып, оқушылардың материалды меңгеру деңгейлерін бағалау және олардың тест тапсырмаларын орындауға дағдыландыру. Тест тапсырмаларының құрлысын білетін оқушы уақытын ережемен танысуға бөлмейді. Осындай жаттықтыру кезінде, олардың психо — техникалық дағдылары, өзіндік қадағалаулары және өзіндік бақылаулары қалыптасады.
Дегенмен де жұмыстың негізгі бөлімін дәл емтихан алдында емес, өтілген тақырыптар бойынша, жеке бөлімдерін қарастыра отырып сынақты алдын — ала өткізу,бірақ ҰБТ- тапсыру кезіндегідей оқушылардың бойында қобалжу болмау керек.
Оқу процесінде оқушылардың алған психотехникалық дағдылары, тек ҰБТ — ке дайындығын жоғарлатып қоймайды, сонымен бірге емтихан тапсыру барысында, олар өздерінің жетістіктерін көрсете алуға, ойлау дағдыларын дамытуға, шешуші сәттерде өзінің эмоциясын бір қалыпта ұстауға үйретеді.
Пән мұғалімдерінің  ата – аналарға  арналған тиімді  кеңестер беруіде маңызды.
1. Баланың әр күнді бастауы, қарсы алуы сәтті болуы керек. Ол үшін таңертең баланы оятқанда жайлы, баппен оятыңыз, ол сіздің күлімдеп, мейіріммен өте жақсы көріп тұрғаңызды көру керек.
2.  Мектепке жиі келіңіз. Атақты педагог В. Сухомлинскийдің «Отбасы мен мектеп тәрбиесі біріккенде ғана толық тәрбие болады» деген сөзін ұмытпаңыздар
3. Ер жеткен баланы тыңдамауға болмайды. Кейбір сауалдарға жауап бермесе, үндемеңіз. Егер абайсызда ұрыса қалсаңыз, артынан кешірім сұраңыз. Сіздің кешірім сұрауыңыздан кейін ол мүлде жақсы қырынан көрінуі мүмкін.
4. Балаңыздың ҰБТ - ға барар алдындағы алдын - ала тестілеу кезінде алып жүрген ұпайларына немқұрайлылықпен қарамай, дұрыс ақыл - кеңес беруге тырысыңыз.
5. Балаңыздың күнделікті ҰБТ - ға дайындалатын белгілі бір уақыт, орны болуына жағдай жасаңыз
6. Балаңыздың көңіл - күйіне, денсаулығына әрқашан назар аударып отырыңыз
7. Балаңызды алдағы уақытта жетістікке жететініне үнемі сенім артыңыз
8. Балаңыздың дұрыс тамақтануына, әсіресе есте сақтау қабілетін арттыратын жеміс — жидектерге, дәрумендерге көп көңіл бөліңіз және қамтамасыз етіңіз.
9. Балаға шамадан тыс ауыртпалық жүктеп, шаршатпаңыз. Дұрыс дем алуын қадағалаңыз.
10. Ешқашан балаңызды сынап — мінемеңіз. Ақылмен ұғындырыңыз. Сабырлы болуға баулыңыз.
Оқушы мен мұғалім арасындағы келіспеушілікті дер кезінде шешуде шеберлік.
1. Баламен қақтығысқа түскен кезде істі өршітпей тәрбие жұмысын жалғастыру
2. Оқушымен кеңес жүргізуге уақыт табу.
3. Қиындықтан шығудың тиімді жолдарын ойластыру.
4. Баланың арына тимеу, оның жағдайын түсінуге тырысу.
5. Оқушымен әңгіме жүргізу кезінде оның намысын қорлауға, кемітуге, дауыңызды көтеруге жол бермеу.
6. Оқушыны түсінетініңізді сездіруге тырысу.
7. Жазалау үшін білім бағасын төмендетпеу.
8. Оқушымен болған оқиғаны құпия сақтау. Оқушының сыртынан сөз айтпау, сенімнен айырылтып , оны өзінен алыстатып алмау
9. Баладан  жүрек жылуын аямау. Үнемі есіммен атау.
«ҰБТ-ға дайындық»  кезінде  туындайтын  мәселелер мен қиындықтар
· оқушылар мен ата-аналардың денсаулығына байланысты туындайтын мәселелер;
· ата-аналарының төмен білімінің деңгейі;
· оқушының өзіндік даму, өзіндік білім көтеруінің төмен деңгейде болуы;
· оқушының өзін-өздері төмен бағалауы және көбіне өзі таңдаған мамандыққа деген қажеттілік емес бұл пәнді басқа пәндерге қарағанда оңай деп тануы
· ҰБТ- ға қажетті оқулықтардың өте қымбаттығынан оқушылардың көбінің   оқулықтармен толық қамтамасыз  етілмеуі
Сонымен мұғалім ҰБТ-ға дайындалуда қандай мақсат қоюға тиіс?
1. Оқушылар сабақта алған білімдерін өмірде қолдана білуге үйрету;
2. ҰБТ-ға сапалы дайындық ұйымдастыру;
3. Оқушыларды 100 пайыз оқу үлгеріміне талаптандыру;
4. ҰБТ-ның сапасын және орташа ұпайын жоғарылату.
Мақсатқа жетуге жол -жылдық жоспар дайындап алу
Оқушылардың жеке ерекшеліктерін және білім сапасын көтеру жұмыстарын келесі кезеңдерден көруге болады.
1-кезең. Диагностикалық:
- Бақылау жұмыстарын өткізу арқылы оқушылардың білім деңгейлерін анықтау,
-Өткен жылдағы ҰБТ нәтижесі мен байқау тестілердің сараптамаларын жасау арқылы қиындық тудыратын мәселелерді анықтау;
-ҰБТ-ны өткізу ережелерімен және ұсыныстарымен танысу.
2-кезең. Практикалық:
- Тест жинақтарымен жұмыс;
-Күрделі тақырыптар бойынша деңгейлік тапсырмалар;
-Топтық және жеке дайындық;
-Тестпен жұмыс істеуде тиімді тәсілдерді қолдану.
3-кезең. Синтетикалық (анықтаушылық):
- Тақырыптар бойынша бақылау тестілері,
- Мониторинг;
- Қатемен жұмыс парағын жүргізу;
- Психологиялық тренинг ұйымдастыру және өткізу.
  Қорытындылай келе,мынаны айтқым келеді.Әлемдік тәжірибеде ТМД елдерінде тестілеу әдісінен артық тәсіл әзірше жоқ екен.ҰБТ-орта білімнен кейінгі немесе жоғары білім беретін білім беру ұйымдарына түсу емтиханымен біріктірілетін жалпы орта білім беру ұйымдарында білім алушыларды қорытынды аттестаттау нысандарының бірі.Оның нәтижелі көрсеткішке жетуіне мұғалімнің біліктілігі мен кәсіби шеберлігі, сапалы дайындық ұйымдастыруы маңызды
ҰБТ тиімділігі мынада деп көрсеткім келеді:
1.Барлық мектеп бітірушілердің біліміне ортақ талап қояды.
2.Мектептердің білім сапасына нақты баға беріледі.
3.Адамның араласуынсыз білімді бағалауды әділетті жүргізуге жұртшылықтың көзін жеткізеді.
5.Тестілеу арқылы бағдарламадағы білім мазмұнын қамту жоғары деңгейге жетеді.
Сондықтан ұстаздар қауымы,қашанда үздіксіз білім бере алатынымызды жадымыздан шығармайық.Ел болашағы-білімді жастардың қолында.сол себепті білімді ұрпақ жеке тұлға қалыптастыру-біздің ең басты мақсатымыз болсын!
 
 
 (№27 мл дің  оқу ісінің меңгерушісі, ҰБТ  техникалық   хатшысы -Абуова Алтын Сагидоллиевна)

